ДУА “Пагост-Загародская сярэдняя школа імя славянскіх асветнікаў Кірыла і Мяфодзія”  Пінскага раёна

Саланевіч Ганна Васільеўна, настаўніца пачатковых класаў,

вышэйшая кваліфікацыйная катэгорыя

Урок матэматыкі ў 2 класе

Тэма Таблічнае складанне і адніманне з лікам 5 з пераходам праз дзясятак. 

Мэта: замацаванне ведання  табліцы складання і аднімання з лікам 5 з пераходам праз дзясятак.
Задачы: фарміраваць навык рашэння задач вывучаных відаў; удасканальваць вылічальныя навыкі;
- развіваць лагічнае і творчае мысленне.

- выхоўваць калектывізм, дапытлівасць, адказнасць.

Абсталяванне: карта казачнага лесу, малюнкі, індывідуальныя карткі, нагляднасць, домікі, дэманстрацыйныя карткі лічбы 5, табліца складання і аднімання ліку 5 з пераходам праз дзясятак, падручнік “Матэматыка” 2 клас, Ч1, Мураўёва Г. Л., Урбан М. А.
Ход урока

I. Арганізацыйна-матывацыйны этап
Празвінеў званок і змоўк –  

Пачынаецца ўрок.    

Усе за парты ціха селі
І на дошку паглядзелі.

– Прапаную выбраць картку, на якой адлюстраваны малюнак, што адпавядае вашаму настрою і вашым жаданням.

 “ У мяне сёння ... настрой, таму я хачу на ўроку ... 

Варыянты  адказаў  дзяцей: 

· спалоханы, вясёлы, задуменны, радасны, баявы, упэўнены; 

· навучыцца рашаць  задачы, навучыцца рашаць  прыклады, навучыцца 
працаваць самастойна

– Веру, што вашы жаданні споўняцца. Давайце ўсміхнемся адзін аднаму! І пачнем наш ўрок з добрым настроем.
II. Этап паведамлення тэмы і мэты ўрока

– Сёння на ўроку мы адправімся ў матэматычнае падарожжа па казачным лесе.

– Мэта нашага падарожжа – пераадолець ўсе перашкоды і паказаць, як вы навучыліся складаць і аднімаць лік 5 з пераходам праз дзясятак; як умееце рашаць задачы, прыклады, параўноўваць выраз

– А шлях нашага падарожжа нам пакажа карта
– Каб трапіць у гэты лес, трэба адкрыць вароты. Але яны зачынены на замок. Цікава, як жа нам яго адкрыць?
– Паглядзіце, дзеці, побач з варотамі стаіць хатка. Але яна не дабудавана. Тут жыве вартаўнік казачна-матэматычнага лесу.

III. Этап праверкі дамашняга задання 

– Дзеці, вартаўнік лесу хоча праверыць, як вы справіліся са сваім дамашнім заданнем. (С.37, № 1)
– Прачытаем лікавыя выразы, якія ўтрымліваюць лікі 14,5,9;   12,5,7.
– Растлумачце, як дадавалі да ліку 9 лік 5?  
– Малайцы! 
Самаацэнка: вучні , якія выканалі заданне без памылак, ставяць знак “+” у першую пустую клетачку ліста самаацэнкі; калі былі памылкі – ставяць знак “-“.
IV. Этап актуалізацыі ведаў
1. Індывідуальная работа па картках
 (пісьмова, 2 вучні). 

–  Вось карткі з прыкладамі. Ваша задача – правільна рашыць прыклады. І тады мы зможам адкрыць вароты і ўвайсці ў матэматычны лес.
2. Калектыўная работа

– А мы, тым часам, дапаможам вартаўніку казачнага лесу дабудаваць яго хатку! Ваша задача – назваць састаў ліку 5.  
(1 і 4; 2 і 3; 3 і 2; 4 і 1; 5 і 0; 0 і 5)

Узаемаправерка. 

Самаацэнка работы ў табліцы.
– Вы ўсе выдатна справіліся з гэтай перашкодай! Вароты адчынены! Што ж, у добры шлях!

3. Вуснае лічэнне
- Паглядзіце, хто ідзе нам насустрач? Зайчык.  Ён заблудзіўся і просіць дапамагчы вярнуцца да сябе ў домік. Дапаможам яму? 
– Каб зайчыку трапіць дадому, трэба правесці яго па вызначаным маршруце, які зашыфраваны  прыкладамі. Да кожнага прыкладу даецца тры адказы, але толькі адзін з іх правільны. Вам неабходна паказаць правільны шлях, рашаючы прыклады па стрэлачках.

Самаацэнка работы.
– А хто ведае, чаму ў зайчыка такі заблытаны шлях?

Інфармацыя пра зайцоў

У зайцаў адна задняя лапа карацейшая за другую, таму і бегаюць яны, робячы петлі. А драпежнікам цяжка  дагнаць зайца. 
V. Этап прымянення ведаў і спосабаў дзеяння
–Наша падарожжа дапаможа нам паўтарыць табліцу складання і аднімання з лікам 5 з пераходам праз дзясятак. Мы будзем складаць і рашаць задачы., параўноўваць лікі.
– Паглядзіце, хто гэта нас сустракае на палянцы?

 – Гэта ж Маша! Яна з Мішкай заблыталіся пры рашэнні прыкладаў. Давайце дапаможам ім.
1. Работа з падручнікам с. 38, № 2 (франтальная работа, вусна)

– Што вы бачыце? (Табліцу складання і аднімання з лікам 5)
– Растлумачце розныя спосабы складання і аднімання з лікам 5 з пераходам праз дзясятак.
5 + 6 = 11, таму што 6 + 5 = 11
5 + 7 = 12, таму што 7 + 5 = 12

5 + 8 = 13, 8 – гэта 5 і 3, 5 + 5 = 10 і 10 + 3 = 13.

5 + 9 = 14, 9 –  гэта 5 і 4, 5 + 5 = 10 і 10 + 4 = 14.

4 +8 = 12, таму што 8 + 4 = 12,  4 – гэта 2+2, значыць 8+2+2=12
4 + 9 = 13, таму што 9 + 4 = 13

– Паглядзіце на табліцу аднімання з лікам 5.

11 - 5 = 6
12 - 5 = 7
12 - 7 = 5
13 - 5 = 8, таму што 13 = 5 + 8, 13-3-2=8
13 - 8 = 5, таму што 13 = 8 + 5, 13=8+2+3
14 - 5 = 9, таму што 14 = 5 + 9, 14-4-1=9
Самаацэнка 

3. Работа ў парах (рашэнне прыкладаў № 3)

– Праверым рашэнне прыкладаў пры дапамозе сігнальных картак. Не забываем ацэньваць сваю работу ў табліцы.
– Малайцы!  А цяпер разам з Машай вусна рашаем прыклады ланцужком (№ 4, с. 38).

А  прыклады з аднімаемым 5 трэба запісаць у сшыткі.
Узаемаправерка.
 Самацэнка работы
VI. Фізкультмінутка

– Адпачылі і працягваем наша падарожжа!  Мы памятаем правілы паводзін у лесе. А яшчэ трэба быць пільнымі. Паглядзіце ўважліва вакол сябе. Каго вы заўважылі на дрэве?

– Так. Мы завіталі да Мудрай савы ў госці. А чаму яе называюць мудрай?
– Мудрая сова падрыхтавала нам зашыфраванае пісьмо, у якім дадзены толькі лікі і літары. Вам трэба расшыфраваць яго. А для гэтага неабходна рашыць правільна прыклады
(13 - 3) – 2 =                                  4 + (7 + 3) =

(8 + 2) + 5 =                                  15 + (10 - 7) =

(19 - 9) – 4 =                                 (15 - 5) + 9=

Ключ да прыкладаў:

8  15   6   14   18   19    А   Д    З    А    Ч    А 
– Адказы выразаў пастаўце ў парадку ўзрастання і атрымаем зашыфраванае слова – ЗАДАЧА. 
На паляне у савы жыве шмат музыкантаў. Яны іграюць на розных музычных інструментах. Дык вось яна і прапануе рашыць задачу пра музычныя  інструменты.  (№ 7, с.39)
Інфармацыя пра соў.

Совы “бачаць” вушамі. Вочы ў іх амаль нерухомыя. Самая любімая ежа соў – вожыкі, якіх яны ачышчаюць ад калючак пры дапамозе сваіх кіпцюроў.


Схема задачы



                         3                                                       6 
? – столькі, колькі труб і флейт разам
Флейта – духавы музычны інструмент.
– Што нам вядома? (Колькасць труб і флейт)

– Што не вядома? (Колькасць скрыпак)
– А што сказана пра скрыпкі?  (Іх столькі, колькі труб і флейт разам)
– Ці можам мы знайсці, колькі труб і флейт разам? (Так)
– Якім дзеяннем? (Складаннем)

– Што атрымалі? (Колькасць скрыпак).
– Адказалі мы на пытанне задачы?  (Так)
Рашэнне:  6 + 3 = 9 (с.) – было скрыпак.

- Які адказ задачы?

Адказ: было 9 скрыпак

Самаацэнка рашэння задачы.
VII. Этап абагульнення і сістэматызацыі ведаў

– Паглядзіце, які прыгожы воўк прыбег да нас! Ён так баяўся спазніцца да вас.  Аказваецца, ужо ўсе героі казачнага лесу ведаюць, якія разумныя дзеці завіталі да іх. Воўк вырашыў сам пераканацца ў гэтым, і прынёс вам вельмі складанае заданне. Толькі выканаўшы яго, мы зможам выйсці з лесу!

Задача № 6, с. 38 – прачытаем умову.
– Якой даўжыні дазены адрэзак?

– Начарціце яго.

– Што сказана пра другі адрэзак?

– Як знайсці яго даўжыню? Якім дзеяннем?

– Начарціце і гэты адрэзак.

Узаемаправерка. Самаацэнка.
А што вы ведаеце пра ваўкоў?

Інфармацыя пра ваўкоў

Маленькія ваўчаняты з’яўляюцца на свет глухімі і сляпымі. Галодны воўк  можа за адзін раз з’есці да  10 кг мяса. 
Ваўкі выдатна плаваюць — яны могуць пераадолець па вадзе адлегласць у некалькі дзясяткаў кіламетраў.
IIX. Этап падвядзення вынікаў урока

– Малайцы, дзеці. Вы справіліся з усімі заданнямі. Давайце развітаемся з жыхарамі казачнага лесу. 
Перад намі стаяла мэта – прайсці казачны лес, пераадольваючы ўсе перашкоды.  Ці дасягнулі мы пастаўленай мэты?  А ці споўніліся вашы жаданні, аб якіх мы гаварылі ў пачатку ўрока?
– Якія цяжкасці падчас падарожжа вы адчулі?

– Што было самым цікавым? 

– Прывядзіце прыклады, калі ў жыцці вам спатрэбяцца веды, атрыманыя на ўроку.

– У каго з вас з’явілася жаданне яшчэ больш даведацца пра герояў нашага падарожжа?
IX. Этап інфармавання аб дамашнім заданні
– Запішыце дамашняе заданне з дошкі. 
Дома вам неабходна выканаць  с. 39, № 2.

X. Этап рэфлексіі
- Час нам пакідаць казачны лес.  Паглядзіце на свае лісты самаацэнкі. У каго няма ні аднаго мінуса?
– А цяпер адпраўце  мне «SMSку», выкарыстоўваючы малюнкі-смайлікі.


– усё атрымалася выдатна, магу дапамагчы сябрам;

–   добра працаваў, задаволены сабой;           

–  добра працаваў, але трэба быць больш уважлівым;

–  работа не атрымалася, не задаволены сваёй работай на ўроку
Вучні выбіраюць смайлік, які адпавядае іх рабоце на ўроку і прыклейваюць яго на «мабільны тэлефон».
– Давайце скажам дзякуй усім казачным героям, якія сёння былі з намі. Урок скончаны, усім дзякуй!
Лісток самаацэнкі
Прозвішча, імя вучня _________________________

